
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 




	1. ՀՀ ֆինանսների նախարարություն
	08.07.2025թ.

	
	01/34-1/15179-2025

	Նախագծով նախատեսվում է որոշ գնման առարկաների ձեռքբերման համար նախատեսված գումարները նվազեցնել և ուղղել ՀՀ ներքին գործերի նախարարության (այսուհետ՝ Նախարարություն) 1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի 31001. ՀՀ ՆԳՆ տրանսպորտային միջոցներով ապահովվածության բարելավում միջոցառման շրջանակներում ոստիկանության գվարդիայի նոր տարածքային ստորաբաժանումների համար անհրաժեշտ թվով 2 հատ ջրանետ հատուկ նշանակության մեքենաների ձեռքբերմանը:
1․ Համաձայն Նախագծի N 7 հավելվածի՝ ջրանետ հատուկ մեքենաների միավորի արժեքը կազմում է 373,000.0 հազար դրամ և հիմնավորմամբ նշվում է, որ նպատակահարմար է ձեռք բերել այնպիսի ջրանետ հատուկ մեքենաներ, որոնք Հայաստանի Հանրապետությունում կունենան պաշտոնական ներկայացուցիչ և ձեռքբերումից հետո վերջինիս կողմից հնարավոր կլինի իրականացնել երաշխիքային և հետերաշխիքային սպասարկման պարտավորությունները, մինչդեռ Նախագծի փաթեթում ներկայացված չէ տեղեկատվություն՝ պաշտոնական ներկայացուցչի առկայության, ջրանետ հատուկ մեքենաների տեսակների, երաշխիքային և հետերաշխիքային սպասարկման հնարավորությունների և գնորոշման աղբյուրների վերաբերյալ:
	2. Նախագծով նախատեսվում է նաև 1090. Փրկարարական ծառայություններ ծրագրի 31002. ՆԳՆ փրկարար ծառայության հրշեջ-փրկարարական գույքի բարելավման ներդրումային ծրագրի իրականացում միջոցառման շրջանակներում կատարել գնման առարկաների փոփոխություններ, մասնավորապես՝ 24,221.0 հազար դրամ և 49,356.0 հազար դրամ միավորի արժեքներով թվով 18 հատ փրկարարական մեքենաները փոխարինել համապատասխանաբար՝ 19,776.8 հազար դրամ և 34,010.2 հազար դրամ միավորի արժեքներով նույն քանակի փրկարարական մեքենաներով:
	Այդ կապակցությամբ հայտնում ենք, որ հիմնավորմամբ որևէ անդրադարձ չի կատարվել վերոնշյալ փոփոխությանը, մասնավորապես՝ ինչով է պայմանավորված փոփոխությունը՝ միայն գնային առաջարկով, թե տեխնիկական բնութագրերի փոփոխությամբ: Եթե փոփոխվել են տեխնիկական բնութագրերը, արդյոք ձեռքբերվող մեքենաները բավարարում են ներդրումային ծրագրի բովանդակությանը և արդյունքային ցուցանիշների պահանջներին:
 3. Բացի այն, որ Նախագծով ներկայացված նվազեցումները հնարավոր չէ կատարել՝ պայմանագրային պարտավորություններով
ծանրաբեռնվածության և  համապատասխան կարգադրիչի կողմից գնումների անվանացանկում  պակասեցումները չկատարելու պատճառով, նաև գնումների անվանացանկով թվով 84 հատ 235,200.0 հազար դրամ արժեքով ձեռնաշղթաների մեծաքանակ նվազեցումը ենթադրում է ի սկզբանե սահմանված որոշակի առաջնահերթությունների փոփոխություններ, մինչդեռ հիմնավորմամբ ներկայացված չեն պարզաբանումներ, թե արդյոք ընթացիկ տարում ձեռքբերվող քանակի կրճատումը լրացուցիչ ծախսեր չի առաջացնի հետագա տարիների համար՝ հաշվի առնելով, որ ներկայումս իրականացվում է դրանք պարտադիր կրելու իրավակարգավորման գործընթաց:
4. Ելնելով վերոգրյալից՝ հայտնում ենք, որ Նախագծով նախատեսվող փոփոխությունների վերաբերյալ հիմնավոր կարծիք կարող ենք հայտնել վերը նշված տեղեկատվությունների առկայության, գնումների անվանացանկում  պակասեցումներ կատարելու և հիմնավորումներ ներկայացնելու դեպքում:
5. Միաժամանակ, հայտնում ենք, որ ՀՀ կառավարության 27.12.2024թ. N 2060-Ն որոշման (այսուհետ՝ Որոշում) 12-րդ հավելվածով սահմանված Կարգի 4-րդ կետի համաձայն՝ գլխավոր կարգադրիչները պետական բյուջեի կատարման ընթացքում կարող են 2025 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր 
գումարի 2.0 տոկոսը: Հարկ է նշել, որ Նախարարությունն արդեն իսկ գերազանցել է 2.0 տոկոսի շեմը և առաջարկում ենք հետայսու զերծ մնալ վերաբաշխումների իրականացումից:
6. Նախագծի տեխնիկական մասի վերաբերյալ հայտնում ենք հետևյալը. 
1. Հաշվի առնելով, որ Նախագծին կից ներկայացված NN 1, 2, 3, 4, 5 և 6 հավելվածներում նախատեսվում է կատարել միայն փոփոխություններ՝ առաջարկում ենք Նախագծի վերնագիրը խմբագրել հետևյալ կերպ. «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին», իսկ վերոնշյալ հավելվածների վերնագրերից հանել և լրացումները բառերը:
2. Նախագծի 1-ին կետը խմբագրել հետևյալ կերպ. «Հայաստանի Հանրապետության 2025 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում և Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6 և 7 հավելվածների։:
3. Նախագծի NN 1, 2, 4, 5 և 6 հավելվածներում Առաջին կիսամյակ սյունակի նախատեսման անհրաժեշտությունը բացակայում է:
4. Նախագծով նախատեսվող վերաբաշխման իրականացման համար ՀՀ կառավարության պահուստային ֆոնդի ներգրավվածության անհրաժեշտությունը բացակայում է, հետևաբար առաջարկում ենք Նախագծի N 1, 2, 5 և 6 հավելվածներից հանել ՀՀ կառավարության 1139 ծրագրի 11001 միջոցառումը:
5. Նախագծի N 1, 2, 3, 4, 5, 6 և 7 հավելվածներում ֆինանսական ցուցանիշներն անհրաժեշտ է ներակայացնել կետից հետո միայն մեկ թիվ նշելով:
6. Նախագծի N 1 հավելվածի.
- վերնագրում N 2 աղյուսակում բառերից հետո լրացնել կատարվող բառով,
- աղյուսակը համապատասխանեցնել Որոշման N 5 հավելվածի N 1 աղյուսակի ձևաչափին,
- աղյուսակում 1234 ծրագրի 31003 միջոցառման նկարագրության մեջ ՆԳՆ հապավումը փոխարինել ոստիկանության բառով:
7.  Նախագծի N 3 հավելվածի աղյուսակում.
- ավելացումները նշված են դրական նշանով բառերից հետո լրացնել , իսկ նվազեցումները՝ փակագծերում բառերով,
- ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ տողից առաջ լրացնել ԸՆԴԱՄԵՆԸ տողով:
8. Նախագծի N 4 հավելվածի.
- աղյուսակում ՀՀ ներքին գործերի նախարարություն տողից առաջ լրացնել ԸՆԴԱՄԵՆԸ և այդ թվում՝ տողերով,
- աղյուսակից հանել 1234 ծրագրի 11001 միջոցառումը՝ հաշվի առնելով, որ Որոշման N 5 հավելվածի N 2 աղյուսակով սահմանվում են ոչ ֆինանսական ակտիվների գծով բյուջետային ծախսերի կատարման եռամսյակային (աճողական) համամասնությունները:
9. Նախագծի N 5 և N 6 հավելվածներում.
- 1234 ծրագրի 31001 միջոցառման ակտիվն օգտագործող կազմակերպության անվանումը ճշգրտել՝ ՀՀ ՆԳՆ հապավումները փոխարինել ՀՀ ներքին գործերի նախարարություն բառերով,
- 1234 ծրագրի 31003 միջոցառման նկարագրության մեջ ՆԳՆ հապավումը փոխարինել ոստիկանության բառով,
- 1090 ծրագրի 31002 միջոցառման ակտիվն օգտագործող կազմակերպության անվանումը ճշգրտել՝ ՀՀ ՆԳՆ հապավումից հետո լրացնելով փրկարար ծառայություն բառերը,
- 1234 ծրագրի 31001 և 31003 միջոցառումների համար նախատեսված արդյունքային չափորոշիչների անվանումները անհրաժեշտ է համապատասխանեցնել Որոշման N 9 և N 9.1 հավելվածներով հաստատված արդյունքային չափորոշիչների անվանումներին: Միաժամանակ, Ինն ամիս սյունակում արդյունքային չափորոշիչների համար սահմանվող ցուցանիշների նախատեսման անհրաժեշտությունը բացակայում է,
- 1090 ծրագրի 31002 միջոցառման գծով ներկայացված արդյունքային չափորոշչի նախատեսման անհրաժեշտությունը բացակայում է՝ հաշվի առնելով, որ ցուցանիշների փոփոխություն չի նախատեսվում:
10. Նախագծի N 7 հավելվածում անհրաժեշտ է ճշգրտել 1090 ծրագրի 31002 միջոցառման անվանումը:

	















1. Ընդունվել է ի գիտություն։

Գնման առարկան նախատեսվում է գաղտնի դրոշմագրով գնման պլանում։ Ըստ այդմ՝ պարզաբանումները  ներկայացվում են հույժ գաղտնի մասով։












2․ Ընդունվել է ի գիտություն։
Փոփոխությունը պայմանավորված է մատակարարների կողմից առաջարկված ցածր (նվազագույն) գնային առաջարկի հետ (կցվում է), իսկ  տեխնիկական բնութագրերի փոփոխություն չի նախատեսվում։ Նվազեցումներն իրականացվում են ՀՀ ՆԳՆ ԲՄԱՊՁԲ-2025/Հ-38 ծածկագրով կնքված պայմանագրի արդյունքում առաջացած տնտեսումների հաշվին։









3․ Ընդունվել է ի գիտություն։
Թվով 84 հատ ձեռնաշղթաների՝ 235.2 մլն. դրամ գումարով նվազեցումը պայմանավորված է Ներքին գործերի նախարարության առջև ծառացած առավել առաջնահերթ խնդիրների լուծման հանգամանքով։ 2025-2026թթ․ համար ձեռնաշղթաների լրացուցիչ խմբաքանակի ձեռքբերման անհրաժեշտություն չի առաջանա, ըստ այդմ՝ լրացուցիչ ֆինանսական միջոցների պահանջարկ չի ներկայացվի։ Այս համատեքստում լրամշակվել է նախագծի հիմնավորումը։  




4. Ընդունվել է ի գիտություն։



5․ Չի ընդունվել։
  Ներքին գործերի նախարարության  2025 թվականի հատկացումների շրջանակում իրականացվող վերաբաշխումների ծավալը հիմնականում կապված է նախարարությունում ընթացող բարեփոխումների հետ։






6. Ընդունվել է։

	2. ՀՀ ֆինանսների նախարարություն
	20.08.2025թ.

	
	01/34-1/18805-2025

	1․ 2025 թվականի օգոստոսի 20-ի N 43/6/222075-25 գրությամբ ներկայացված` ««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծով նախատեսվում է որոշ գնման առարկաների ձեռքբերման համար նախատեսված գումարները նվազեցնել և ուղղել ՀՀ ներքին գործերի նախարարության 1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի 31001. ՀՀ ՆԳՆ տրանսպորտային միջոցներով ապահովվածության բարելավում միջոցառման շրջանակներում ոստիկանության գվարդիայի նոր տարածքային ստորաբաժանումների համար անհրաժեշտ թվով 2 հատուկ նշանակության մեքենաների ձեռքբերմանը:
	Հարկ է նշել նաև, որ Նախագիծը  քննարկվել է 2025 թվականի ֆինանսատնտեսական նախարարական կոմիտեում (հարց N 4):
	Հաշվի առնելով, որ ՀՀ ֆինանսների նախարարության կողմից արված դիտարկումներն ընդունվել են, հայտնում ենք, որ Նախագծի վերաբերյալ առաջարկություններ չունենք:
	
                  1․ Ընդունվել է ի գիտություն։

























                                                                                    ՀՀ ներքին գործերի նախարարություն



